ՀԻՄՆԱՎՈՐՈՒՄ
 «ՀԱՎԱՏԱՐՄԱԳՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ՄԱՍԻՆ

1. Անհրաժեշտությունը.
	Սույն նախագծի փոփոխության և լրացման անհրաժեշտությունը պայմանավորված է Հավատարմագրման ազգային մարմնի որոշակի գործառույթներում նախատեսվող փոփոխություններով։ Նախագծով առաջարկվում է կատարել մի շարք փոփոխություններ և լրացումներ՝ նպատակ ունենալով արդիականացնել և կատարելագործել հավատարմագրման ոլորտի կարգավորումները, ապահովել դրա համապատասխանությունը միջազգային լավագույն փորձին և ընթացիկ կարիքներին։
2. Ընթացիկ իրավիճակը և խնդիրները.
«Հավատարմագրման ազգային մարմին» ՊՈԱԿ-ն հավատարմագրման գործընթացն իրականացնում է համաձայն «Հավատարմագրման մասին» ՀՀ օրենքի, այլ իրավական ակտերի, ինչպես նաև ԻՍՕ/ԻԷԿ 17011 միջազգային ստանդարտի, այլ միջազգային և միջպետական ստանդարտների, միջազգային, եվրոպական (ԵԱՏՄ, Հավատարմագրման Եվրոպական համագործակցության (EA)) հավատարմագրման կազմակերպությունների կողմից սահմանված փաստաթղթերի պահանջներին: 

3. Կարգավորման նպատակը և բնույթը.
Նախագծով նախատեսվող փոփոխությունները նպատակ ունեն հստակեցնել կիրառվող տերմինաբանությունը և կարգավորել հավատարմագրման ոլորտում վերջին տարիներին ձևավորված գործնական հարաբերությունները՝ հաշվի առնելով նաև միջազգային համագործակցության շրջանակներում առաջացած պահանջներն ու գործնական անհրաժեշտությունները։ Վերոգրյալի օրինակ է այն, որ Հավատարմագրման ազգային մարմնի գործառույթներում ավելացել է նաև պետական գրանցում իրականացնող և համապատասխանության հայտարարագիր գրանցող իրավաբանական անձանց վկայագրման գործառույթը։ 
«Հավատարմագրման մասին» օրենքում փոփոխություններ և լրացումներ կատարելու մասին օրենքի նախագծի ընդունումը պայմանավորված է հավատարմագրման ոլորտում իրավական կարգավորումների կատարելագործման, միջազգային չափանիշներին համապատասխանեցման, ինչպես նաև վերջին տարիներին հավատարմագրման գործընթացում ի հայտ եկած գործնական խնդիրների լուծման անհրաժեշտությամբ։
Գործող իրավակարգավորումների կիրառման ընթացքում արձանագրվել է օրենքում կիրառվող մի շարք հասկացությունների հստակեցման, ինչպես նաև հավատարմագրման գործընթացի որոշ ընթացակարգերի առավել մանրամասն կարգավորման անհրաժեշտություն։
Միաժամանակ նախագծով հստակեցվում են հավատարմագրման ազգային մարմնի լիազորությունները՝ կապված համապատասխան ռեեստրների ձևավորման և վարման հետ։ Նախատեսվում է ապահովել համապատասխանության գնահատման գործընթացում տրամադրվող փաստաթղթերի՝ համապատասխանության սերտիֆիկատների, փորձարկման արձանագրությունների և համապատասխանության հայտարարագրերի վերաբերյալ տեղեկատվության ուսումնասիրություն։ Նշված կարգավորումները նպատակ ունեն բարձրացնել համակարգի թափանցիկությունը և ապահովել համապատասխանության գնահատման արդյունքների նկատմամբ վստահությունը։
Նախագծով սահմանվում է նաև լրացուցիչ կանխարգելիչ մեխանիզմ, ըստ որի՝ այն դեպքերում, երբ համապատասխանության գնահատման մարմնի հավատարմագրումը դադարեցվում է օրենքով նախատեսված որոշակի խախտումների հիմքով (այդ թվում՝ կեղծ տեղեկատվություն տրամադրելու կամ առանց համապատասխան գնահատման գործընթաց իրականացնելու համապատասխան փաստաթուղթ տրամադրելու դեպքերում), տվյալ իրավաբանական անձի հիմնադիրը, մասնակիցը կամ ղեկավար պաշտոնատար անձը չի կարող առնվազն վեց ամիս հավատարմագրման հայտ ներկայացնել իր կամ մեկ այլ իրավաբանական անձի անունից։ Նշված սահմանափակումը նպատակ ունի կանխել նույն անձանց կողմից կարճ ժամանակահատվածում նոր իրավաբանական անձի միջոցով նույն գործունեության իրականացումը և ապահովել հավատարմագրման համակարգի վստահելիությունն ու արդյունավետությունը։
Առաջարկվող փոփոխությունը նպատակ ունի սահմանել նոր՝ ազգային, միջազգային, տարածաշրջանային կամ այլ պետության ստանդարտներով կամ իրավական ակտերով չսահմանված համապատասխանության գնահատման սխեմաների (ընթացակարգերի) վերլուծության և պիտանիության գնահատման աշխատանքների համար վճարման չափը և կարգը։ Նման կարգավորման ներդրումը պայմանավորված է այն հանգամանքով, որ համապատասխանության գնահատման սխեմաների սեփականատեր կամ կիրառող իրավաբանական անձանց կողմից հավատարմագրման ազգային մարմնին կարող են ներկայացվել նոր սխեմաներ, որոնց կիրառելիության և համապատասխանության գնահատման համար անհրաժեշտ է իրականացնել մասնագիտական վերլուծություն։ Փոփոխությունը նպատակ ունի ապահովել գործընթացի թափանցիկությունը, կանխատեսելիությունը և ծախսերի հիմնավորված փոխհատուցումը։
Նախագծի ընդունումը կնպաստի Հայաստանի Հանրապետության հավատարմագրման համակարգի արդյունավետության բարձրացմանը, համապատասխանության գնահատման գործընթացների թափանցիկության և վստահելիության ապահովմանը, ինչպես նաև միջազգային և տարածաշրջանային հավատարմագրման կառույցների հետ համագործակցության խորացմանը և Հայաստանի Հանրապետության հավատարմագրման համակարգի միջազգային ճանաչելիության ամրապնդմանը։
Խստացվել են համապատասխանության գնահատման մարմինների դադարեցման հիմքերը, ինչպես նաև հստակեցվել են հավատարմագրման կասեցումից հետո հավատարմագրման վերականգնման գործընթացը:
Նախատեսվող լրացումներն ու փոփոխությունները կնպաստեն ՀՀ հավատարմագրման համակարգի միջազգային ճանաչելիությանը և համագործակցությանը՝ միջազգային և տարածաշրջանային հավատարմագրման մարմինների հետ։
4. Նախագծի մշակման գործընթացում ներգրավված ինստիտուտները և անձինք.
Սույն Նախագիծը մշակվել է Էկոնոմիկայի նախարարության և «Հավատարմագրման ազգային մարմին» ՊՈԱԿ-ի կողմից։
5. Ակնկալվող արդյունքը.
Նախագծի ընդունման արդյուքում՝
· կբարելավվի հավատարմագրման ոլորտի կարգավորման հստակությունն ու կիրառելիությունը,
· կներդրվեն նոր հասկացություններ և մեխանիզմներ (օրինակ՝  համապատասխանության գնահատման սխեմա, տեխնիկական գնահատող),
· կսահմանվեն հստակ ընթացակարգեր՝ բողոքարկման, գնահատման, ռեեստրների վարման համար,
· կսահմանվեն ընթացակարգեր՝ համապատասխանության գնահատման սխեմաների մասնագիտական վերլուծության համար,
· կավելանան հավատարմագրման դադարեցման հիմքերը։
6․ Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում ավելացում կամ նվազեցում չի նախատեսվում:

7. Կապը ռազմավարական փաստաթղթերի հետ.
    Սույն Նախագծի ընդունումը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «11.3 Համապատասխանության գնահատման և հավատարմագրման կարողությունների զարգացում՝ թիրախ սահմանելով հավատարմագրման ազգային մարմնի միջազգային ճանաչմանն ուղղված բազմակողմ ճանաչման համաձայնագրերի կնքումը տարածաշրջանային և միջազգային հավատարմագրման կազմակերպությունների հետ (EA, ILAC, IAF)» միջոցառման իրականացման հետ։

ՀԻՄՆԱՎՈՐՈՒՄ     «ՀԱՎԱՏԱՐՄԱԳՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ՄԱՍԻՆ     1.   Անհրաժեշտությունը .     Սույն նախագծի   փոփոխության և լրացման  անհրաժեշտությունը պայմանավորված է  Հավատարմագրման ազգային մարմնի   որոշակի գործառույթներում նախատեսվող  փոփոխություններով ։  Նախագծով առաջարկվում է կատարել մի շարք փոփոխություններ և  լրացումներ՝ նպատակ ունենալով արդիականացնել և կատարելագործել հավատարմագրման  ոլորտի կարգավորումները, ապահովել դրա համապատասխանությունը միջազգային  լավագույն փորձին և ընթացիկ կարիքներին։   2. Ընթացիկ իրավիճակը և խնդիրները .   «Հավատարմագրման ազգային մարմին» ՊՈԱԿ - ն հավատարմագրման գործընթացն  իրականացնում է  համաձայն  «Հավատարմագրման մասին» ՀՀ օրենքի, այլ իրավական  ակտերի, ինչպես նաև ԻՍՕ/ԻԷԿ 170 11   միջազգային  ստանդարտի ,  այլ միջազգային  և  միջպետական   ստանդարտներ ի , միջազգային, եվրոպական (ԵԱՏՄ, Հավատարմագրման  Եվրոպական համագործակցության (EA)) հավատարմագրման կազմակերպությունների կողմից  սահմանված փաստաթղթերի  պահանջներին:      3.   Կարգավորման նպատակը և բնույթը .   Նախագծով նախատեսվող փոփոխությունները նպատակ ունեն հստակեցնել կիրառվող  տերմինաբանությունը և կարգավորել հավատարմագրման ոլորտում վերջին տարիներին  ձևավորված գործնական հարաբերությունները՝ հաշվի առնելով նաև միջազգային  համագործակցության շրջանակներում առաջացած պահ անջներն ու գործնական  անհրաժեշտությունները։   Վերոգրյալի օրինակ է այն, որ Հավատարմագրման ազգային  մարմնի գործառույթներում ավելացել է նաև պետական գրանցում իրականացնող և 

